
Por fin, o número 20!! Este curso 2021-22 retoma de novo a súa andaina a 

nosa revista AQUÍ E AGORA. Tivemos unha paréntese duns anos 

complicados, cheos de corentenas, máscaras, distancias, privacións e toda 

esa chea de protocolos que, lonxe de apouvigarnos, serviunos para coller 

azos e novas ilusións. Rexorde unha publicación que pretende ser unha 

pequena mostra das actividades desenvoltas no noso IES, así como doutras 

que aportan persoas que por aquí pasaron e deixaron fonda pegada. Non 

aparecen aquí, nin moito menos, todas as actividades extraescolares, nin 

todos as celebracións e exposicións, nin todos os concursos e creacións 

literarias que fixemos. Simplemente queremos que esta publicación sexa 

unha ventá ao exterior e que, calquera que amose un pouco de interese sobre 

o que pasa no IES Xograr Afonso Gómez, poida mirar por ela e ver o 

dinamismo e a forza que aquí se respira.  

Con este número da revista pretendemos continuar a tradición de editar unha 

Revista escolar iniciada alá polo ano 2020 e, abofé que servirá no futuro 

para rememorar experiencias e recordos colectivos. 

 

Só queda dicir……GRAZAS a TODAS  E TODOS!!!!! 

REGUEIFANDO CON SARA MARCHENA  
Foi unha sorte, si….en realidade todo un luxo ter a Sara Marchena como profe no noso 

instituto, porque….. ademais ….resultou ser unha regueifeira, pero das boas!!!!!! Como non 

podía ser doutro xeito aproveitámonos dela e pedímoslle que non ensinase algo desa técnica 

de improvisación oral. E canto nos prestou…..!!!!! Tivemos unhas xornadas onde puxemos a 

proba a nosa creatividade, a nosa ironía e por suposto adornámolo con pinceladas de protesta 

e reivindicación…. Como ben dixo Sara na entrevista que lle fixemos, todo un altofalante para 

todos e todas.  
Aquí tes a entrevista e máis abaixo unhas imaxes… 

1. Cando e como empezaches a interesarte polas regueifas? Como entraches en contacto con 

ese mundo da improvisación? 

Empecei coas regueifas con 16 anos, cando estaba en primeiro de bacharelato, porque a 

Asociación Oral de Galicia ofertou un obradoiro no instituto onde eu estudaba. Viñeron dous 

regueifeiros, Pinto de Herbón e Luís o Caruncho, e ensináronnos a regueifar para despois 

participar nun certame con outros centros de Vigo. Unha vez que aprendín como se facía tiven 

a gran sorte de ter como compañeira de clase a Alba María que, ademais de amiga, tamén é 

unha estupenda improvisadora e foi coa seguín enganchada a este mundo da regueifa.  

 

2. Que ou quen te inspira á hora de improvisar? 

Coido que as pequenas cousas do contexto no que estás improvisando e sobre todo as persoas 

coas que compartes ese momento, tanto público como outras regueifeiras. Por iso, penso que 

é tan importante atopar un contexto cómodo para regueifar porque conectar co contexto é a 

mellor forma de que as coplas flúan e sexa máis divertido. 

 

3. Cantos anos levas regueifando? 

Pois había tempo que non facía a conta mais se é dende os 16… 11 anos nin máis nin menos! 

 

4. Que queres transmitir cando regueifas? 

Por unha banda quero que a xente que escoita se 

divirta e forme parte do xogo, que entre a formar parte 

da controversia coma quen di, mais por outro lado 

tamén quero que as coplas teñan contido, é dicir, que 

digan cousas que fagan pensar a esa mesma xente que 

está escoitando. Improvisar é unha ferramenta brutal 

para reivindicar e protestar, un altofalante para todos 

aqueles grupos que non sempre teñen toda a voz que 

precisan. 

 

5. Como te sentiches cando te subiches a un escenario 

por primeira vez?  

Pois non o recordo moi ben porque as primeiras 

actuacións foron a pé de rúa, regueifando coa xente 

que pasaba ou máis sobre ela… o que si recordo ben foi a impresión que sentín ao escoitar a 

miña voz a través do micrófono! É algo que aínda non levo moi ben hoxe en día… 

6. Gustaríache escribir un libro de regueifas onde recollas todo o que ti creaches? 

Pois non é algo que me chame especialmente… coido que o bonito da improvisación é que é 

algo que está desaparecendo no mesmo intre en que o cantas. 

 

7. Sabemos que fuches ao programa da TVG LUAR, como resultou esta experiencia? Estabas 

nerviosa? Fuches ti soa ou co alguén máis? 

Fun, si! Chamáronme para participar nun concurso que se chamaba “Vai de Regueifa” e esa 

noite actuei cun improvisador que se chama O Rabelo. Estaba bastante nerviosa e a 

experiencia resultou… complexa… non tanto polo que pasou o día da actuación, ese día todo 

foi estupendamente e pasei unha tarde moi divertida regueifando e intentando aprender a 

improvisar rap nos camerinos co meu compañeiro, senón polo que aconteceu despois, 

concretamente o luns seguinte. Como vos dicía, creo que a regueifa ten que servir para dar voz 

a outras persoas e colectivos e na actuación mostramos o noso apoio as persoas que traballan 

na CRTVG e que levan xa uns anos coas campañas “Defende a Galega” e “Venres Negros” en 

prol da calidade informativa e en contra da manipulación política na televisión pública galega. 

Foron dúas coplas de toda a actuación mais isto non 

sentou ben dentro da produción do Luar e recibimos 

unha chamada bastante ameazante e sobre todo moi 

pouco agradable na que se nos acusou, entre outras 

cousas, de provocar a cancelación do espazo que 

finalmente rematou un par de semanas máis tarde 

cando o plan inicial era que chegase ao mes de maio 

(isto aconteceu no outono). Cando fixemos público 

todo o que acontecera recibimos moito apoio a través 

das redes sociais e podemos dicir que o asunto se fixo 

“viral” e que, polo menos durante uns días, a 

manipulación e sobre todo as coaccións e as ameazas 

que os e as traballadoras da CRTVG reciben 

continuamente por unha reivindicación lexítima, e que 

nos afecta a todas como receptoras de información, 

estiveron presentes para moita xente.  

 

8. Gustaríache volver ao Luar ou a outro programa da tele? 

Pois non estou moi segura, é un contexto no que non me atopo especialmente cómoda…. 

aínda así, aínda querendo, coido que o Luar non me van deixar volver! 

 

9. Cal foi a túa mellor regueifa? 

Umm…. pois non sabería dicirvos a verdade! Recordo unha copla que fixen na inauguración do 

segundo local das Escolas Semente en Compostela que falaba de que comezaran sendo pouca 

nenas mais que paseniño se foran convertendo en sementeira, mais non tanto porque fose a 

mellor, senón porque o público era o propio alumnado da escola e lles gustara tanto a copla 

que unha nena chegara a cantarma pola rúa tempo despois. Penso que as mellores regueifas 

saen en contextos moi distendidos, xantares con amigas, festas con pouca xente etc. e como 

dicía antes o bonito é que cando rematas quedas coa sensación das cousas que cantaches, 

aínda que nunca máis as poidas dicir do mesmo xeito. 

 

10. É unha pregunta obrigada: que che pareceu a actuación das Tanxugueiras e toda a 

polémica que se orixinou arredor dese festival? 

Uff é unha pregunta difícil porque non son unha grande seguidora de Eurovisión mais, en xeral, 

penso que o que aconteceu, se cadra non de xeito tan explícito ou “cantoso” como finalmente 

foi, era algo sabido… queda moito camiño por andar para que se poida enviar a un programa 

de tanto audiencia unha canción nunha lingua minorizada como é o galego, sobre todo se 

como a das Tanxugueiras tiña posibilidades de mellorar os lamentables resultados dos últimos 

anos de España en Eurovisión porque, se isto chegase a acontecer… que pasaría con ese 

discurso tan instaurado e tan poderoso de que “co galego non se chega ningún lado?” E isto do 

galego pódese cambiar por calquera cousa que signifique “sendo tal é como es, sen renunciar  

as túas orixes por pequenas que sexan” porque as Tanxugueiras, na miña opinión, non levaban 

só unha lingua, ían representando a todo un sistema cultural e eran o espello no que podían 

mirarse todas esas persoas que ás veces se sinten menos por estar fóra dos grandes marcos, 

sexan culturais, lingüísticos ou políticos…  

 

11. Sabemos que te dedicas ao ensino, que chen aportan as regueifas á hora de impartir 

clases e como animas o alumnado a que se achegue a este mundo da improvisación oral? 

A regueifa é unha ferramenta marabillosa para 

traballar a oralidade e que o alumnado aprenda a 

expresarse e a dicir as cousas que pensa. Iso sen ter en 

conta que traballa rima, métrica, aspectos melódicos, 

literatura popular e mecanismos como o humor e a 

retranca! Para min é moi importante aprender a 

manexar os dobres sentidos e as ironías e transmitir 

que o humor ten que ser algo combativo e que se fai 

dende abaixo cara arriba, é dicir, que non serve para 

mallar no que xa é máis débil, senón para recordarlle 

ao que está nunha posición de poder que este ten que 

servir para facer mellor a vida dos que non poden 

tanto. Penso que igual son cousas que na vertixe de 

todo o que hai que ensinar-aprender durante un curso 

escolar poden quedar perdidas ou esvaecerse entre 

exames e probas de lectura, mais aprender a falar 

diante dun publico e sobre todo ser que de dicir o que non nos gusta sen faltar ao respecto, 

dende a educación e a asertividade é unha aprendizaxe moi importante que pode axudar en 

moitos aspectos tanto dentro como fóra da aula.. seguridade, confianza, métrica, rima e 

humor dentro de catro versos de oitosílabas… é que é unha ferramenta completísima e chea 

de posibilidades! 

12. Cóntanos algunha anécdota senlleira e regueifeira que lembres dos teus obradoiros ou 

ou algunha situación onde te viras en apuros. 

Uii pois como vos dicía, xa son moitos anos metida 

entre coplas e percorrimos moitos coles e institutos 

ademais de centros sociais, colectivos feministas, 

asociacións de veciñanza… os obradoiros con outros 

docentes adoitan ser moi divertidos porque lles custa 

bastante participar e malia pasar os días 

desenvolvendo un papel diante dunha clase adoitan 

ser moi tímidos, aínda que cando se animan tamén 

adoitan ser os que mellor empregan a retranca… será 

cousa do oficio?  

Como momento emocionante lembro un obradoiro en 

Pontevedra nunha clase que me describiran como “la 

selva” onde había moito barullo e nun primeiro 

momento ninguén me facía caso. Porén, non sei moi 

ben como, conseguín captar a atención do grupo e que 

comezaran a facer coplas dunha calidade bastante 

aceptable. O caso, o bonito vaia, foi que no grupo había dous rapaces de orixe árabe, un non 

falaba nin castelán, nin galego, e o outro só castelán, polo que acabaron facendo unha especie 

de “cadea de tradución” onde as dúas persoas do grupo que si falaban galego construían as 

coplas, explicábanlle o que querían dicir en castelán ao outro rapaz e este falaba en árabe co 

último rapaz para traducir as coplas… o caso é que todo o grupo acabou cantando colaborando 

para poder cantar ao mesmo tempo en galego e en árabe e que todo o mundo puidese 

participar e desfrutar da improvisación.  

Tamén gardo con especial cariño os dous cursos que Alba María e eu estivemos no Museo do 

Pobo Galego en Compostela impartindo uns obradoiros que mesturaban regueifa, xénero e o 

propio espazo do museo porque sairon coplas e reflexións moi interesantes sobre os temas 

que tratabamos e escoitar cousas como “Ves? Isto é o que che quería explicar do que é o 

feminismo pero non sabía como” foi moi emocionante. 

E con isto xa remato 

vouvos dar a despedida 

en Sarria cantei dúas veces 

no corazón pola vida! 

GRAZAS SARA POLO TEU TEMPO E OS TEUS VERSOS!!!!! 

 

Entrevista realizada polo alumnado de  1º ESO                                                                                                                                         

  JESÚS CASTELLANO 

1-Levas moitos anos no Xograr? Estiveches antes noutros institutos? 

Vou en camiño de facer os vinte anos dende que empezei no Xograr. Antes de vir a este instituto estiven noutros 

tres ou catro, un deles é o que está aquí ao  lado, o Gregorio. 

2-Ser profesor é como imaxinabas? 

Sí, sempre me gustou o ensino, estou moi contento no meu traballo  e non me arrepinto de habelo escollido. 

3-Sempre quixeches estudar economía ou algo relacionado con ela? 

Sen lugar a dúbida, creo que é unha materia imprescindible hoxe en día e ademais considero que é moi interesante. 

4-Que estudaches? Sempre quixeches estudar iso? 

Sempre quixen estudar ciencias económicas e, de feito, foi o que fixen, despois de acabar bacharelato estudei a 

carreira en Santiago. 

5-O traballo ocupa moito do teu tempo libre? 

O traballo sempre ocupa tempo libre, pero eu procuro que non interfira moito con el. 

6-Cres que é importante saber de economía? Fóronche útiles os teus coñecementos sobre o tema? 

Creo que é moi importante, a medida que avanza a sociedade e a medida que transcurre o tempo a ciencia 

económica é cada vez máis imprescindible. Forma parte das nosas vidas e ademais e moi útil en casi todas as 

situación da vida. 

7-Que opinas da situación económica actual de España? Cres que xa salimos da crisis de 2008? 

Eu creo que ainda se arrastran problemas desa terrible crise financieira e tamén da crises do sector da construcción, 

pero o P.I.B (Producto Interior Bruto) é positivo polo que hai unha melloría  notable. Aunque, tamén é verdade, que 

hai outras perturbacións externas que nos poden perxudicar moito a nivel de mantemento de emprego e inversión 

como é o caso do coronavirus. 

8-Como cres que influirá o coronavirus na economía a nivel mundial? 

Se  non se controla o antes posible moi negativamente. Os inversores sempre teñen moitisima precaución e medo 

ante este tipo de situación. Unha caída das inversión provocaría unha caída na bolsa a vez que tería repercusións 

negativas sobre empresas, consumidores e na recaudación de fondos do estado a través dos impostos. 

9-Un problema a escala nacional é a fuga de cerebros, que cres que deberíamos facer para remediar iso? 

Un das posibilidade sería aumentar a financiación e esta xente tan preparada, a nivel universitario, podería continuar 

a súa formación en España, pero tamén hai que recoñecer que os presupostos  son os que son e que é difícil 

distribuir o gasto público. 

10-Como pensas que pode repercutir para España invertir en I+D+I? E en ciencia (Becas de estudo, preparar 

as instalación para eses becados poidan traballar…)? 

É imprescindible, por exemplo, o que citas ti das becas de estudo é unha das formas de redistribuir a renta de tal 

maneira que, a xente que ten menos poder adquisitivo, poida acceder aos estudos universitarios. Si se reducen ou 

si se suprimiran tería unha repercusión moi negativa na xente xoven, a vez que se  estarían concedendo privilexos a 

xente con maior poder adquisitivo. 

 

Álex Villanueva e Noelia López Pousada 

DO TROBADOR MARTÍN DE PADROZELOS AO 
XOGRAR AFONSO GÓMEZ DE SARRIA 

  

Martín de Padrozelos é, segundo os investigadores, un 

dos primeiros trobadores da lírica galega 

medieval. Orixinario de Praducelo, Lóuzara, Samos (onde 

se conserva a que foi a súa casa), viviu e escribiu entre os 

séculos XI e XII e deixou dez cantigas, nove de amigo e 

unha de amor: Cancioneiro da Biblioteca Nacional de 

Lisboa. 

 

 

 

Afonso Gómez é, sen dúbida, o sarriao de orixe máis 

destacado no século XIII. No Cancioneiro da Vaticana 

aparecen dúas composicións de Afonso Gómez, ao que 

chaman "jograr de Sarria". As dúas cantigas son de 

maldizer ou escarnio. Pola súa obra conservada sábese que 

estaría activo na época de Alfonso X ou Sancho IV. 

   

En Praducelo, aldea do concello de Samos, hai unha casa 

que ten preto de 800 anos e na que ao longo dos tempos 

foi pasando de xeración en xeración a historia de que quen vivira naquela casa fora 

un poeta. Os que alí viven nin sequera chegaran a imaxinar que aquel home fora tan 

importante. Quedou perdido na historia moito tempo ata que alguén, escarvando 

por cantigas e cancioneiros topou con el e  interesouse

https://gl.wikipedia.org/wiki/Afonso_X_o_Sabio
https://gl.wikipedia.org/wiki/Sancho_IV_de_Castela

Quen nos ía dicir que un daqueles autores de fai tantísimos anos atrás, eses 

que saen nos libros de galego,  ía ter unha historia tan perto de aquí? Aínda por riba, 

a historia do primeiro trobador que cantaba en galego. 

Polo menos a min pilloume completamente por sorpresa, e iso que  a Casa de 

Martín nunca foi allea aos meus ouvidos, e sei que ata aos mesmos descendentes 

deste trobador quedaron abraiados: Un home que nos queda moi afastado no tempo pero 

moi perto  para o que o estudamos, lemos e mesmo escoitamos agora.  

Creo que é unha sorte que hoxe poidamos coñecelo. Unha historia que paga a pena 

que nos conten.Unha historia que convén non esquecer, porque nós somos os encargados 

de manter viva a candea, de lembrar o 

que foi e loitar polo que virá.  

                                     

 

  

 

                                                                                                          CARLA LÓPEZ CELEIRO  

 

 

 

 

 

 

Exposición didáctica no IES Xograr Afonso Gómez sobre un dos primeiros trobadores da lírica 

medieval galego-portuguesa, Martín de Padrozelos. 

 

 



 

 
A Q U Í  E  A G O R A  

 

Páxina 9 

EDUSaúde no Xograr 

No noso centro levamos anos promovendo hábitos de vida saudables e propoñendo a práctica 

de actividade física dos membros da comunidade educativa, tanto dentro coma fóra do 

horario lectivo. 

Nalgunhas ocasións foi dentro de Plans Proxecta “Proxecto Deportivo de Centro” ou “Móvete 

+”; outras veces a través de liñas de Innovación educativa coma “Promoción de actividade 

física fóra de horario lectivo” e este ano a través de EduSaúde e do Plan de Mobilidade 

Sostible e Segura. 

Por unha banda deseñamos recreos activos: abrindo o pavillón en varios leceres e organizando 

ligas deportivas, cedendo material para que o alumnado xogue nos patios (balóns, cordas, 

raquetas de pingpog, zona de pneumáticos,…), pintando novas zonas de xogo (de salto, de 

coordinación, rúas de velocidade...). 

Ademais disto, realizamos conmemoracións activas: día do peón, día da saúde, día da bici,.. 

 

 

 

 

 

 

 

 

 

 

Día do peón. Alumnado participante no primeiro recreo 

 

O Día Mundial dos dereitos do consumidor realizamos varias sesións con material  reciclado e 

de refugallo (xogos con chapas, sacos, caixas de ovos, lamias de bicicletas, tubos de plástico,..) 

Cada trimestre realizamos bailes no patio e neles participamos tanto alumnado coma 

profesorado; este ano realizamos “A Roda”, percusión corporal coa marcha Radezsky en Nadal, 

unha coreografía baseada no tema “Terra” de Tanxugueiras por Letras Galegas,... 

  

 

 

 

 

 

 

 

 

En 

canto ao Plan de Mobilidade Sostible Segura, 

realizamos por segundo ano consecutivo a campaña “En bici ao Xograr. Anímate a pedalear!”, 

adherímonos á semana europea da mobilidade e á iniciativa “30 días en bici”, organizamos 

diferentes talleres coa Asociación STOP Accidentes de Galicia, colaboramos co Club DGHTeam, 

etc. Tamén neste curso seguimos contando con padriños e madriñas da nosa campaña de 

Mobilidade sostible; son caras amables que invitan ao alumnado a vir en bicicleta ao instituto. 

Este ano apoiaron,  entre outros, o noso lema: Erik Quintela (xogador lucense do equipo de 

baloncesto da ACB Río Breogán), Justo Gozález (ciclista sarrián), Isaac Toro (Piragüista 

Olímpico), etc. 

Por último, cómpre destacar que contamos no centro coa unidade móvil da DGT, no camión 

trouxeron bicicletas e o alumnado puido realizar distintas prácticas de habilidade. 

 

      Talleres; “Skate”, marcha nórdica, baile moderno 

 

https://www.blogger.com/u/1/
https://www.blogger.com/u/1/

“Descubrindo capacidades, adestrando habilidades” 

Un ano mais, o 03 de decembro converteuse nunha data sinalada no noso instituto. 

Conmemoramos o Día Internacional das Persoas con Discapacidade e, coma Centro Educativo 

Inclusivo, mostrámonos comprometidos con todas as realidades sociais, especialmente coas 

das persoas con diversidade funcional.  

Por este motivo, puxemos 

en marcha a iniciativa 

“Descubrindo capacidades, 

adestrando habilidades”, 

na que o alumnado do 

Ciclo Medio de Atención a 

Persoas en Situación de 

Dependencia e o 

Departamento de 

Educación Física, quixeron 

dar a coñecer as diferentes 

formas de facer unha 

mesma cousa e as 

diferentes cousas que se 

poden facer dunha mesma 

forma. Supuxo para elas un 

importante reto de investigación, organización e deseño de diferentes postos de simulación, 

que posteriormente puxeron en práctica cos seus compañeiros e compañeiras da ESO.  

Así, propuxéronnos entre outras actividades, comer con cubertos e vaixela adaptada, vestirnos 

e espirnos cunha soa man, recoñecer alimentos polo gusto e o olfacto, desprazarnos en 

muletas, cadeira de rodas ou con soporte de bastón guía, recoñecer os cartos por medio do 

tacto, pintar cos pés, xogar o xadrez e o dominó en aus encia de visión e a práctica de deportes 

adaptados. A maiores tivemos que adestrar a nosa orientación, estereognosia, memoria e 

atención, comprobando así como as destrezas cognitivas están presentes en todo o que 

facemos no día a día.  

Deste xeito comprobamos como as persoas con discapacidade, sexa cal sexa a súa orixe, ven 

restrinxida a súa participación social como consecuencia de limitacións na realización de 

actividades. Así, o ambiente e as actitudes da comunidade, convértense en facilitadores ou 

barreiras, no seu obxectivo de acadar unha vida autónoma. 

Non esquezamos por tanto, que nos corresponde a todas e todos, como persoas integrantes 

da sociedade do Estado de Benestar, a eliminación das barreiras físicas, de comunicación e 

actitudinais, facilitando así unha convivencia equitativa na que impere a xustiza social.  

 

Alumnado e profesorado do Ciclo Medio de Atención a Persoas en Situación de Dependencia e 

Departamento de Educación Física 

Aquí vos deixamos en imaxes  unha pequena mostra de todo o que fixemos.  

             

 

 

 

 

 

 

 

 

Alumnado e profesorado do Ciclo Medio de Atención a Persoas en Situación de Dependencia e 

Departamento de Educación Física 

Manifesto 25N 
HOMENAXE A EMILIA PARDO BAZÁN 

 
No día contra a violencia de xénero, quixemos 

rescatar a obra  de EMILIA PARDO BAZÁN, 

unha muller que representou a comezos do 

século XX a conciencia do feminismo en España 

e que aproveitou a súa posición social e 

económica para demostrar que as mulleres 

podían participar de todos os ámbitos da vida 

política, social e cultural.  

Ela pasou a súa vida demandando o que aquela 

sociedade lle negaba por ser muller e  fíxose oír 

a través de todas as plataformas ás que tivo 

acceso: os periódicos, as tertulias, as 

academias e, por suposto, a súa produción. 

Todas esas razóns fixeron de Emilia unha 

personaxe incómoda para os círculos culturais 

daquel momento e foron moitos os que traballaron para descualificala. Os 

primeiros, os seus colegas de xeración, que chegaron a desprestixiala facendo 

mofa da súa fisonomía, da súa curiosidade, do seu afán por facerse presente 

en todos os debates abertos aos intelectuais da época, unha intelectualidade 

que non lle perdoaba aquel intrusismo e que facía burla de todo o seu poderío. 

Loitou durante toda a súa vida contra os prexuízos dos seus colegas escritores, 

críticos e lectores. 

Viviu sempre rodeada dunha constante polémica que se pode resumir en ser 

muller dentro dun mundo de homes. 

Rescatamos a súa obra para amosar unha vez máis 

como a literatura  é  tamén un instrumento de 

transformación social e cultural toda vez que serve 

para denunciar as estruturas sociais e ideolóxicas 

que afectan aos comportamentos individuais. 

Emilia Pardo Bazán crea unha literatura de 

denuncia da violencia de xénero que está a recibir 

hoxe todos os recoñecementos, porque a súa 

análise é xusta e atinada e amosa a perfección 

todas as ramificacións desa violencia contra as 

mulleres presente nas institucións, na lexislación, 

na educación ou na familia… Nesa investigación 

radiografía todos os estamentos sociais e 

comproba como a muller é vítima sempre. 

As súas mulleres teñen nome propio e pertencen a 

todas as clases. Son seres de ficción ben debuxados baseados moitas veces en 

casos reais dos que a autora tiña noticia. Ela deulles nome e defendeunas na 

ficción moito antes de que se reivindicaran nas rúas. Son Martina, Ildara, Inés, 

Antonia, Flora, Águeda, Leliña...  protagonistas de diferentes episodios 

violentos que Emilia Pardo Bazán non dubidou en definir como 

“MULLERICIDIOS”, un termo  acuñado por ela e que tanto se parece ao 

moderno FEMINICIDIO.  

Pioneira na reclamación do dereito a educación para as mulleres, pioneira na 

defensa do divorcio como vía pacífica de solución, pioneira na demanda de leis 

que protexeran as mulleres, pioneira na denuncia dos moitos tipos de violencia 

exercida contra as mulleres, pioneira na importancia que a solidariedade 

doutras mulleres tiña para a muller agraviada… Esas demandas pioneiras 

abriron moitos ollos e mentes.  

 

Por todas estas razóns, desde o IES XOGRAR AFONSO GÓMEZ DE SARRIA 

homenaxeamos nesta data tan sinalada a esta autora adiantada que  

manifestou tantas veces a necesidade de transformar os esquemas educativos 

para acadar unha sociedade máis xusta e paritaria. 

Invitámosvos  a percorrer esta exposición e a reparar por unha banda nos 

retratos que dan conta da súa poliédrica figura, xa que ela foi lectora, 

escritora, periodista, corresponsal, arquitecta, dramaturga, tradutora, 

ensaísta, editora, política, catedrática e tamén esposa e nai (aínda que non o foi 

ao uso).  

 

 

 

 

 

 

 

 

 

 

 

 

 

 

E a reparar por outra banda , engazados nun  fío de sangue, algúns dos 

símbolos da violencia nos seus relatos. Porque tanto os ovos que se viron na 

exposición, como o revólver , como o vampiro, como a lei, como a tiranía da 

imaxe…;  serven para debuxar esa violencia contra as mulleres en cadanseu 

ámbito: lexislativo (e institucional), familiar e doméstico, psicolóxico, social  e 

estético. 

Ela comezou a batalla, comezou a “mover os marcos do patriarcado” como ven 

de analizar Marilar Aleixandre.  Unha batalla na que se empeñou dona Emilia 

“contravientoymarea”. 

Na nosa man está o seu derrubamento final.  

 

Manifesto 25N  
HOMENAXE A EMILIA PARDO BAZÁN 
 
 

Departamento de Lingua Castelá , Debuxo e Biblioteca. 
Traballos realizados polo alumnado de Educación Plástica 4ª.E.S.O 

Cando a radio é dende a casa 

Cantas cousas modificou a pandemia? Unha lista interminable, poderiamos dicir, en calquera 

aspecto da nosa vida. Por suposto que no educativo-pedagóxico tamén, dende que nun 

lonxano marzo do 2020 nos recluímos nas nosas casas, volvendo ás aulas no setembro 

seguinte, pero xa  con outros condicionantes. Por suposto que ese singular e ilusionante 

proxecto chamado “Radio Xograr” sufriu, e segue a facelo, co COVID19. Crónica de como a 

vosa radio segue emitindo, animando, informándovos mes a mes, con puntualidade á 

británica. 

Equipo renovado  

Cada curso o equipo de Radio Xograr troca persoas, polas razóns máis lóxicas e diversas. 

Alguén que considera que non o pasa ben, alguén que ten que priorizar os estudos, con total 

liberdade, faltaría máis. Razóns coherentes para que Carmen Souto Quiroga, Andrés Pérez 

Fariñas e Widad El Makkas, pecharan un ciclo nese gran equipo de alumnos e alumnas de ESO 

e Bacharelato do noso centro escolar no presente curso académico. Como na vida hai solución 

para todo ou case, novas caras – mellor dito, novas voces – para completar o elenco. Así, Marc 

López Celeiro (1º ESO) asumiu o sempre complexo entramado técnico, o que vén sendo 

converter audios de moitas procedencias nun único programa de radio. E, a nómina de 

locutores sumou a Fausto Gutiérrez López (3º ESO) e Alba Moral Bustelo (4º ESO), 

continuando de cursos anteriores Xabier Rodríguez 

Cabada e Mateo Cumbraos Díaz (ámbolos dous 

agora en 3º ESO), Aitana Valcárcel López e 

Carla López Celeiro (as dúas cursando 4º 

ESO) e Yago López Yáñez (no derradeiro 

curso de Bacharelato). Oito nenos e 

nenas, de niveis académicos moi 

diversos, asumindo funcións dispares 

como logo veremos, pero sobre todo coa 

ilusión de facer radio escolar como bandeira. 

Docentes, non docentes, alumnado 

Radio Xograr fana alumnos e alumnas, coordinados polo autor desta reportaxe. Pero “ detrás” 

deles, poderíamos dicir hai unha parte importante de persoas do propio centro escolar. 

Estamos a falar dos docentes e non docentes, que contribúen achegando periódica ou 

esporadicamente colaboracións diversas. Uns fanno con textos de temáticas dispares que logo 

son locutados polo alumnado correspondente. Outros aportan audios precisos cando lles son 

pedidos, enriquecendo deste xeito todos e cada un dos nove programas establecidos. 

Igualmente, nestas achegas sonoras inclúense alumnos e alumnas aos que se lles pide 

participar en feitos puntuais. Non consideramos de recibo dar nomes precisos de 

colaboradores fixos e é mellor agradecer a todos e cada un dos membros da sempre 

participativa comunidade xograrina. 

Cambio constante  

Cada curso, cada etapa, cada ciclo 

de vida de Radio Xograr ven 

caracterizado pola loita contra a 

monotonía. Co paso dos anos, certa 

experiencia acumúlase para ir 

vendo que seccións funcionan e 

cales non o fan, para deste xeito 

incorporar novos e, coidamos, que 

interesantes contidos que poidan 

manter o interese dos nosos 

ouvintes.  Deste xeito no presente 

curso 2021-2022, déuselle  un considerable xiro ás diversas partes que configuran a escaleta 

mensual buscando adaptar todo o posible á realidade dunha radio escolar. Mantivéronse 

apartados como “Saúde 2.0”, “Consellos de Estudo”, “Consellos de Saúde e Deporte”  

“Actividades Extraescolares e complementarias” e “ Momento Yáñez”. Reorientouse “1 mes, 1 

libro”, posto agora en boca dos docentes e non docentes do noso centro escolar e deuse 

protagonismo aos concertos en rigoroso directo, protagonizados fundamentalmente por 

alumnado xograrino, potenciando igualmente a sección das entrevistas. Como eidos inéditos 

no presente exercicio destacamos “ O traballo de papá e mamá”, así como “Aquela escola” 

que busca dar realce a opinión de proxenitores, avós e avoas. Tamén son novidosos os 

apartados “ O reto eco”, vencellado a unha actividade do noso centro escolar, e “ 

Curruncheando pola contorna” , tentando de  dar a coñecer lugares salientables de Sarria e 

dos concellos máis próximos. Novas caretas, de produción propia e cuñas publicitarias, 

completaban o elenco de audios habituais de cada emisión, buscando facer o máis 

“profesional” posible todos e cada un dos nove programas planificados. Desta volta, por 

lóxica, decidiuse non recorrer a música exterior, sendo unicamente a das seccións “A Xograr 

Band” e “Momento Yáñez” a que escoitase en todas e cada unha das emisións.  

Como se fixo, mellor dito como se segue facendo 

As esixencias COVID – dous recreos e alumnado de catro niveis diferentes, mantemento 

mínimo de certas distancias, uso de mascaras- obrigounos a cambiar o estudo por outro 

sistema, facendo así radio dende unhas cantas casas, onde tamén se ensamblan os audios 

para convertilos nunha emisión radiofónica.  

Deste xeito, o alumnado e o profesor coordinador, que se comunican principalmente entre 

eles e elas a través dun grupo de whatssapp, traballan de forma autónoma pero coordinada á 

vez. Cada un dos integrantes ten unhas seccións fixas mensuais, algunhas xa estruturadas 

dende o inicio de curso, outras que deben ir elaborando mes a mes.  Producida e locutada a 

parte de cada un deles e delas, envían os produtos finais polo grupo de mensaxería vocal. 

Unha vez recibidos todos, no prazo establecido– sempre dando prioridades aos estudos, 

exames, e demais obrigas dos participantes – o coordinador descárgaos para enviar por 

correo electrónico á persoa encargada da montaxe final. O profesor xestiona igualmente os 

audios complementarios – achegas puntuais de docentes, conferenciantes, outras persoas 

alleas ao centro escolar, informacións puntuais ou novidosas, etc – que son máis complexas 

de obter por parte do alumnado participante. Puntualmente, nos tempos de lecer, e sempre 

coas medidas COVID presentes, o coordinador pode comentar algúns apartados de forma 

individual cos rapaces rapazas do equipo de Radio Xograr. 

“A nave técnica”. 

 

Cando na plataforma Ivoox o programa mensual de Radio Xograr está dispoñible para escoitar 

ou descargar, non hai unha variña máxica que o coloque na web. Atrás quedan todos eses 

audios dos que falamos antes, pero cortar e pegar non se fai así como así. 

O rol do técnico é clave na radio, máis aínda cando se fai deste xeito. Nos dous cursos 

anteriores foi cousa do experimentado Andrés Pérez Fariñas, que formou parte do equipo 

inicial creado no exercicio 2017-2018. E dende este ano escolar esta función faina Marc López 

Celeiro, que vén de comezar os seus estudos no noso centro. 

O técnico traballa dende a súa casa igualmente, dispoñendo no seu ordenador das caretas 

gravadas – audios que con música por detrás dan paso a cada sección – e das publicidades, un 

total de cinco cuñas diferentes que se repiten cada mes. Recibe do coordinador todos os 

audios, tendo ás voltas que transformar algúns deles a certos formatos en función do soporte 

de gravación. Cun programa de edición e montaxe de sons, vai seguindo a escaleta – o guión 

que lle facilita o coordinador, onde se indica o lugar exacto de todos e cada un dos audios – 

para xerar un único bloque que varía en minutos en función dos contidos existentes. Unha vez 

concluído este traballo, o audio “súbese” á plataforma Ivoox onde están todos os programas, 

ordenados por meses e cursos escolares. 

 

Dimensión educativa do proxecto 

Aínda que a radio nestes dous últimos cursos e medio se faga dende as casas, os fins 

educativos seguen a estar vixentes e son o eixo determinante 

 Apostar por un método continuista, pero innovador. Que o alumnado participe captase o 

que se facía noutros eidos non escolares e adaptase. Participar lendo, falando, gravando 

dende cada fogar, sumando o de todos e todas, acadar un produto común nun minucioso 

traballo de cooperación onde todos e todas se necesitan. Como os mosqueteiros de Alexandre 

Dumas, “Un pour tous, tous por un”. 

 Seguir involucrando a rapazada de cursos moi diversos m( 1º, 3º e 4º ESO, 2º de 

Bacharelato), tanto de zonas urbanas como do rural. 

 Potenciar a correcta educación medioambiental imprimindo o xusto no que atinxe a textos, 

guións, escaletas, recorrendo a papel reciclado ou a textos en soporte pdf, word ou odt para a 

súa consabida lectura. 

 Incentivar o uso das TIC: lectura en soporte informático ( pantallas varias), gravación con 

recursos diversos ( teléfonos, microcascos, micros internos, micros exteriores, tabletas, etc), 

envío dos audios ( correo electrónicos, mensaxerías telefónicas) e difusión en plataformas 

varias ( webs, redes sociais, grupos de whatsapp. 

 Implicar as propias familias dos e das participantes. Unha forma de colaboración que é moi 

necesaria no proceso educativo de fillos e fillas e que, por suposto, pódese tamén aplicar na 

radio escolar de formas moi variadas. 

 Participar  nun proxecto que se adaptou da forma máis cívica, real, educativa e social a 

situación pandémica vivida en España e facéndoo dende o prisma de estudantes que 

informan, aconsellan, animan dando o mellor exemplo posible dende unha emisora de radio 

escolar 

 Potenciar as habilidades lingüísticas. Os programas fanse en lingua galega, traballando 

sempre con dicionarios, enciclopedias, correctores, etc. Igualmente matizar a correcta 

pronunciación en francés e inglés cando se fai referencia a textos nestas dúas linguas 

estranxeiras que se estudan no noso centro escolar. 

E por suposto afianzar as competencias básicas: 

 

Competencia Destrezas/Habilidades 

Competencia en Comunicación Lingüística (CCL) Permítelles aos participantes a comunicación 

oral, algo moi necesario na sociedade actual e 

unha ferramenta que será de gran utilidade na súa 

formación persoal e profesional. 

Competencia Matemática, Ciencia e Tecnoloxía  

(CMCT) 

Axuda no control dos tempos e no 

descubrimento dos sistemas que fan posible este 

tipo de radio (teléfonos, programas de gravación, 

envío de audios, uso de internet e mensaxerías, 

etc. 

Competencia Dixital (CD) Eidos similares á competencia anterior, 

engadindo o traballo de gravación en soporte 

dixital e a posterior “subida” á web, o que 

familiariza aos participantes coa realidade actual 

da radio e dos podcast 

Competencia Aprender a Aprender (CPAA) Unha vez coñecida a función de cada membro 

do equipo, o alumnado da pasos de forma 

autónoma, errando na aprendizaxe, corrixindo, 

mellorando e avanzando de forma individual. 

Competencia Social e Cívica (CSC) Descubrindo, coñecendo, ampliando todo o 

que a radio ofrece neste tempo de pandemia. 

Igualmente axudando a ser cidadáns cívicos que 

saben falar, escoitar, respectar, tolerar, etc. 

Competencia Sentido da Iniciativa e Espírito    

Emprendedor (CSIEE) 

A radio ten tamén ese “aquel” de 

improvisación, que axuda a saber saír airoso de 

contratempos, sempre sen perder a calma. Outra 

forma, moi útil, de ser emprendedor ou 

emprendedora.  

Competencia en Conciencia e Expresión Culturais  

(CEC) 

Todo na radio é cultura: escoitar música en 

directo, dar consellos, suxestións, coñecer 

vivencias, descubrir traballos e oficios, etc. 

A difusión 

Un sinxelo pero elaborado proxecto deste tipo debe ter a correcta saída. Búscase 

fundamentalmente dar a coñecer o esforzo e empeño do alumnado que continua “radiando” 

dende as súas casas. As emisións, unha por mes ademais dun pequeno especial co gallo do Día 

Mundial da Radio (13 de febreiro) súbense ao seu espazo na plataforma Ivoox 

(https://www.ivoox.com/escuchar-audios-radio-xograr_al_18217017_1.html) xunto a unha 

foto alusiva e un pequeno resumo do programa en si. Cada emisión é anunciada nas redes 

sociais do centro escolar (https://www.facebook.com/iesxograr) e da biblioteca 

(https://www.instagram.com/biblioxograr/ . Igualmente a  difusión de cada emisión faise 

noutros grupos de comunicación telefónica (Xograr, Xograres de sempre, equipos deportivos 

ou musicais dos propios membros da radio, etc. 

 

Reflexión e avaliación 

Que as novas tecnoloxías nos facilitan moitas cousas na vida non se dubida;  que son unha 

ferramenta indispensable no sistema educativo quedou claro no tempo de confinamento e 

segue ben presente nesta época de pandemia. Cando Radio Xograr decidiu apostar por facer 

radio dende casa nos delicados tempos do confinamento alguén dixo que “estades tolos”, 

outros afirmaron que “ hoxe en día cos medios que hai fanse marabillas”. Pero esquecían que 

se traballaba  con cativos e cativas, metidos entre  paredes, cos seus medos, as súas 

circunstancias, as súas preocupacións. 

Así, no curso 2020-2021 e no actual 2021-2022, procedimos a actuar do mesmo xeito, con 

certos matices, como ven explicado en páxinas anteriores. Non se lle deu importancia á exacta 

pureza do son, ou que todo soase igual, pois cada soporte de gravación é moi diferente. 

Primouse o desafío, o reto, o intentar saír airosos de algo porque foi, como mínimo, 

afrontado. O único que se perdía era o tempo e os cartos dos datos telefónicos. A ilusión, o 

esforzo, as gañas se mantiveron vixentes, cumprindo os prazos de “subir” un programa os 

derradeiros días de cada mes. O resultado, modestia a un lado, consideramos queda ben 

claro. 

https://www.ivoox.com/escuchar-audios-radio-xograr_al_18217017_1.html
https://www.facebook.com/iesxograr
https://www.instagram.com/biblioxograr/

A capacidade de mellora existe e cos erros fomos corrixindo. Escoitando aos “veteráns” foron 

aprendendo as novas incorporacións e pulíronse en dous cursos e medio de radio dende casa 

apartados, dúbidas, cousiñas que van aparecendo. 

Como punto e final a esta achega para a  nosa revista escolar, lembrar tan so que facer a radio 

deste xeito é factible grazas a: 

 Aos pais e nais de todos os membros de Radio Xograr, que consentiron e apoiaron (humana 

e economicamente) realizar este proxecto dende uns cantos fogares 

 A todos os docentes e persoal de servizos do noso centro, dun xeito ou outro facendo 

posible todo isto 

 Ao equipo directivo do Xograr, sempre animando, apoiando, colaborando, aportando 

suxestións e ideas para que RX seguise coas singulares particularidades vividas 

 A outros pais, nais, avós, avoas que colaboran coas súas vivencias persoais e profesionais 

neste singular tempo de pandemia. 

 Ao alumnado que non forma parte da radio pero que colabora con entrevistas, reflexións, 

concertos, etc 

 Ás persoas non vencelladas directamente ao noso centro que tamén axudaron dun xeito ou 

outro. 

E por suposto 

 Ao magnífico equipo humano de Radio Xograr 2021-2022, que forman Marc López Celeiro 

(1º ESO B), Mateo Cumbraos Díaz (3º ESO A), Fausto Gutiérrez López (3º ESO C), Xabier 

Rodríguez Cabada (3º ESO A), Carla López Celeiro (4º ESO A), Alba Moral Bustelo (4º ESO A), 

Aitana Valcárcel López (4º ESO B) e Yago López Yáñez (2º Bacharelato C ) 

MICRORRELATOS POLO SAMAÍN 
 

 

Atravesei a planta de reciclaxe con medo, con 

agarimo. Ao chegar ao cemiterio olleina; estaba no 

chan coa cara chea de bágoas. Partíuseme o corazón 

mentres colocaba flores na miña lápida. Tentei 

acercarme; ela palideceu e comezou a correr pero non 

podía deixala fuxir. Inmobiliceina na Ponte da Áspera 

e gocei do momento. O cheiro a podre cubría todo, as 

árbores cortadas, os plásticos do río…. 

- Estás morto! 

- Cariño….mira ao teu arredor…todos o 

estamos. 
 

SELENA NÚÑEZ CASAS ( 1º BAC A ) 

Relato gañador - Categoría A - Concurso RELATOS DE TERROR 

 

 

 

 

 

 

CONFIANZA 

“Nunca confíes en ninguén”, esas foron as últimas palabras que me dixo miña curmá antes 

de que a asasinaran. Como todos os venres, fora pasear pola Ponte da Áspera e cando 

cheguei estaba morta. A semana seguinte apareceu outro corpo no vertedoiro da 

reciclaxe. As súas palabras resoábanme na cabeza 

durante o funeral no cemiterio, “aínda así confiastes en 

min, pero tedes que entendelo, hai demasiados 

humanos acabando co planeta”. 

 
EIRE LÓPEZ RODRÍGUEZ (  2º ESO C ) 

Relato gañador -Categoría B - Concurso RELATOS DE TERROR 

Icía Veiga López e José Manuel López López  ( 1º ESO  B )

O polémico discurso da ministra de igualdade, onde empregaba termos como 

“niñe”ou “todes” para mostrar o seu posicionamento a favor da linguaxe inclusiva 

e a prohibición do Goberno francés de usar ese tipo de linguaxe nas escolas porque 

“constitúe un obstáculo para a lectura e a comprensión” volveu a avivar a polémica 

sobre o emprego da linguaxe inclusiva. 

A RAG non ten unha opinión fixada sobre este tema, pero xa son varias as 

academias que se mostraron en contra de empregar a linguaxe inclusiva. 

 

Monteagudo recalca que “o problema non é da gramática, 

senón do uso da lingua”. Expón que o que hai é un uso sexista 

da lingua debido ás prácticas e estruturas sociais machistas que 

hai instauradas na sociedade pero que a solución non é 

violentar a gramática, senón buscar formas que superen ese uso 

sexista da linguaxe. 
 

 

A ACTUALIDADE A DEBATE 

 

O debate estimula a capacidade de pensamento: o pensamento crítico, que nos fai 

individuos independentes, distintos, propios; e o pensamento creativo, que nos fai valorar 

distintas alternativas e solucións aos problemas expostos. 

Aínda que de xeito continuado ao longo da ESO e do Bacharelato se procura introducir 

esta ferramenta para sementar a dúbida no alumnado para cuestionar as principais liñas 

de pensamento que conflúen na realidade, é no curso de 2º de Bacharelato onde os 

alumnos, a través dos comentarios de textos que se ven obrigados a realizar, onde lle 

toman o pulso a actualidade ideolóxica e comprenden a importancia da súa análise para 

convertérense en cidadáns con criterio, asumindo conscientemente os seus dereitos de 

liberdade de opinión e de expresión.  

Os textos sobre os que xiran as súas reflexións serven para tomarlle o pulso á actualidade 

e obríganos a tomar partido fronte a asuntos tan importantes como  a violencia de 

xénero, o terrorismo, as desigualdades sociais, as reformas educativas, as carencias 

culturais, o papel dos medios de comunicación, a defensa da liberdade, as linguas en 

contacto, os prexuízos de todo tipo… 

Para que vexades o grao de análise que esixen esta práctica académica, queremos 

ofrecervos unha mostra dalgúns dos textos elaborados polos alumnos de bacharelato 

expresando a súa opinión sobre a linguaxe inclusiva. 

 

…E TI QUE PENSAS? 

A linguaxe inclusiva lévase intentando introducir na lingua por un colectivo de persoas 

as cales afirman que non se lles escoita. 

Pero non se pode cambiar unha norma da lingua á forza, xa que unha palabra ou forma 

de falar evoluciona paulatinamente e introdúcese na norma cando hai un considerable 

número de poboación que o emprega. 

Ademais, na miña opinión, xa existe o masculino xenérico para referirse a un colectivo 

de persoas que non deixa indiferente a ninguén, xa que cando o empregamos todo o 

mundo sabe que te refires a un grupo de homes e mulleres. 

O que vería ben é que en textos públicos se empregasen ambos os xéneros como 

”nenos” e “nenas” ou  á hora de falar, pero isto iría en contra da norma da economía da 

lingua, polo que sería pouco coherente por parte dos estudosos da lingua que o 

utilizasen nos seu textos. 

Ao meu xeito de ver, introducir palabras como “todes” ou “amigues”non e máis que un 

intento dun colectivo minoritario de ideas extremistas de intentar modificar a historia  e 

a miña pregunta é: se a forma xenérica fose “todas”, formaríase este alboroto? 

                                                                                   Miguel López Veiga 

 Francamente a linguaxe inclusiva é un tema de actualidade ao que sempre se 

lle deron moitas voltas. Como debemos escribir unha palabra para incluír á xente 

con diversidade de xéneros? O uso de arroba (@) foi o primeiro que recordo e 

usouse durante moito tempo, por exemplo, “@s alumn@s do centro” evitando así 

ter que escribir “alumnos e alumnas”. Posteriormente nas redes sociais 

popularizouse o uso do xe, chegando así a “alumnxs” (un pouco impronunciable 

para o meu gusto). Mais ultimamente chegouse ao uso do “e” para marcar un 

“xénero neutro” que poda englobar a toda a diversidade de xéneros que 

teñamos. Este caso é moi curioso porque é o primeiro que se pode pronunciar e 

que, polo tanto, se pode empregar en conversas orais. 

Chegados a este punto é importante pensar se a unha persoa que non se sinta 

identificada con ningún xénero, lle molesta a linguaxe que temos. A min non me 

importa que digan alumnos ou alumnas referíndose a un grupo no que estou eu, 

porque desde pequeno estiven sempre máis coas miñas amigas que cos meus 

amigos e érame indiferente que se nos referisen como as pequenas ou os 

pequenos (tendo en conta que era o único neno). Pero claro, se a outra persoa 

lle molesta e prefire que se usen outros termos, eu non entendo cal é o problema 

de empregalos. A sociedade por moi progresista que se crea, ten moitas taras 

aínda con temas como o xénero e a sexualidade, que se saen do que 

chamamos “normal” parece estrañarnos. Xa varios filósofos desta época 

debateron e pensaron sobre estes temas pero eu quédome cunha reflexión de 

Slavoj Žižek que di “Comer mazás orgánicas non soluciona problemas reais” é 

dicir, que se ti queres que haxa un cambio na forma que ten a sociedade de ver 

ou de facer algo, deberías impulsar ese algo de maneira que un gran grupo de 

persoas se conciencien e traten de cambiar as cousas, porque isto non se 

soluciona nin por arte de maxia, nin da noite á mañá.  

Concluíndo, por moita historia que che conten da evolución da lingua e da 

mítica frase de “é que a RAG di...” o idioma é un ente que cambia e ao que non 

se lle poden poñer lindes como moitas institucións tratan da facer, e se é 

necesario cambialo para facelo máis inclusivo, menos machista, menos racista..., 

como diría Estopa, “todo es empezar”.                         Daniel Rodríguez Cabada 

A día de hoxe é moi común escoitar nos medios de comunicación, nos artigos periodísticos, nas 

aulas ou no discurso político dalgúns partidos, o desdobre de xénero a masculino e feminino 

para “que ningún xénero se sinta discriminado”. 

 Desde o meu punto de vista, o uso da linguaxe inclusiva é algo totalmente artificial que se está 

tratando de introducir pouco menos que á forza, usando para iso a moralidade, é dicir, o típico 

argumento de que se non o usas é porque non queres a igualdade e que estás opremendo un 

xénero. Por outro lado, o uso do feminino e do masculino ao xeito de “españoles e españolas” 

“alumnos e alumnas” é algo que para o receptor resulta demasiado repetitivo e aburrido, o que 

conleva a maioría das veces a perder o fío do que se está a falar, a pesar de que isto fora 

interesante. Para min, isto resulta moi similar a que che repitan vinte veces o mesmo tema, 

claramente acabas cansado e desconectado da conversa. 

 E todo isto citado anteriormente non é o peor, pois non tendo suficiente coa introdución forzada 

do desdobramento de xénero, agora resulta que outro colectivo séntese, segundo eles, excluído, e 

que polo tanto, é necesario introducir o famoso “e”. Para empezar, o uso desta marca de xénero 

ao estilo de “chiques” paréceme ridículo, xa que se acaban de invitar unha palabra que nin a 

propia RAG ou RAE admitiu, e que fai preguntarme se algunha persoa deste mundo se sente 

identificado con este concepto. Este uso, ademais de aburrido, paréceme preocupante, debido a 

que, por unha parte a súa utilización é case exclusiva dalgúns partidos políticos, o que fai que a 

opinión pública estableza unha estreita relación entre eles e o movemento do feminismo. Por 

outra banda, a introdución desta nova linguaxe “inclusiva” fai que se desprestixie o que 

realmente é o feminismo, e que cada vez sexa máis común a frase “eu non me identifico co 

feminismo actual” provocando que o machismo volva pouco a pouco a facerse realmente 

importante na nosa sociedade. 

 En conclusión, cre a sociedade realmente que o uso da linguaxe inclusiva pode chegar realmente 

a conseguir a ansiada igualdade? Pois a xente que o pensa, espero que ademais disto, tome 

outras para combatir, porque a súa aportación de ser asi, sería tan limitada que resultaría 

totalmente irrelevante. Creo firmemente que todas as mulleres que defenderon os dereitos 

femininos ao longo da historia sentiríanse avergoñadas do rumbo que, por culpa dalgunhas 

persoas, está tomando a súa loita. Sexamos conscientes do importante, de que segue habendo 

algúns colectivos excluídos da sociedade, de que segue habendo mulleres maltratadas e 

asesinadas, mulleres que teñen que renunciar a súa carreira laboral para adicarse ao coidado dos 

seus fillos ou persoas asesinadas pola súa condición sexual, e reclamemos medidas urxentes 

para tratar de erradicalo. A enerxía ben focalizada pode cambiar o mundo, non a malgastemos. 

      Laura López López 

Hoxe en día, a linguaxe inclusiva é un tema tan polémico como recente. Así, se 

preguntamos a unha persoa na rúa sobre a súa opinión acerca do uso desta 
linguaxe, podemos atopar unha ampla gama de pensamentos. Actualmente, a 
busca da defensa da igualdade entre o home e a muller é un feito moi evidente na 
nosa sociedade. Con todo, eu persoalmente considero que existen certos 
extremismos que o único que conseguen é manchar a verdadeira finalidade do 
movemento. Así, a linguaxe inclusiva é un destes extremismos. 
 

Como todos sabemos, as linguas cambian dende a base da sociedade, é dicir, 
somos nós os falantes quen adaptamos o idioma ao noso favor, creando 
expresións de acordo coas nosas necesidades lingüísticas en determinadas 
situacións. Non obstante, é moi importante que estas sexan correctas, pois por 
riba de todo están a Real Academia Galega (RAG) e a RAE e polo tanto debemos 
respectar as normas recollidas nelas. A linguaxe inclusiva, pola contra, rompe 
con todos os esquemas duns idiomas que levan evolucionando moitos anos. 
Desta maneira, a RAG e a RAE xa consideran como inclusivo para ambos os 
xéneros a “o” , non porque os membros teñan unha ideoloxía nin machista, nin 
sexista, nin sexan de dereitas nin moito menos, senón porque a lingua 
evolucionou desta forma, igual que podería evolucionar con calquera outra vogal. 
Sinceramente, considero que o feminismo defende unha postura máis seria e vai 
moito máis alá que a defensa de ideas tan infantís como estas. Eu mesma, sendo 
muller, non me sinto nin discriminada, nin oprimida polo feito de que se refiran a 
min e aos meus compañeiros como alumnos, si, con “o”. 
 

Como ben dicía, considero esta idea absurda, posto que existen feitos bastante 
máis preocupantes en canto á discriminación de xénero. Algúns exemplos poden 
ser o elevado índice de casos de violencia de xénero ou violencia doméstica, ou 
os numerosos casos de violencia nos cales hai un xuízo e estes non saen adiante 
ou se perden por falta de probas. Estes feitos son moito máis alarmantes que 
tratar de “incluír” a todos falando de “todes” cando hai unha muller rodeada de 
amigos varóns. Así mesmo, son propiamente os políticos os que se apoderan de 
movementos así tratando de ocultar ou desprazar a vista cara a problemas reais 
como mencionei anteriormente. Cren que empregando a linguaxe inclusiva vanse 
solucionar problemas moi cercanos como é o caso da violencia de xénero? Isto 
non ten ningún tipo de coherencia. Porén, non son só os políticos quen se 
apropian do movemento e desenvolven as súas ideas, senón que tamén ten moito 
peso a sociedade, posto que somos nós quen adoptamos estas ideas como 
correctas e difundímolas cada vez máis entre a xente. Desta forma, a política 
consegue o seu obxectivo, contentar á sociedade para que os voten, ademais de 
desviar a vista de asuntos con maior relevancia.En conclusión, dende o meu 
parecer, é moi importante defender a igualdade, xa que, hoxe en día, o 
movemento feminista todavía ten moitas cousas polas que loitar, pero debemos 
centrarnos en problemas que teñan real importancia, non en tratar de “incluír” a 
todos coa letra “e” cando xa existe unha palabra que o fai. 
 

     Paula  López Pombo 

Seguramente escoitaches falar algunha vez da linguaxe inclusiva, un termo que acadou 

moito protagonismo hai uns anos para referirse a persoas non-binarias ou grupos de 

homes e mulleres, entre outros. Hai opinións divididas sobre o tema, dende os que a 

rexeitan completamente ata os que a defenden usándoa na vida cotiá. 

A principal razón pola que a moita xente non lle gusta esta forma de falar é pola suposta 

ameaza contra a linguaxe normativa.  Podo chegar a entender este punto de vista 

negativo; aos humanos asústannos os cambios e as cousas novas. Un exemplo claro é o 

descubrimento do lume, que probablemente atemorizou aos individuos que o viron por 

primeira vez. Non obstante, este medo vaise unha vez nos facemos co control del, tal e 

como o fixemos coas chamas. Todo este proceso é parte da evolución coma humanos 

que somos e por iso, máis que parecerme artificial esta linguaxe, parécenmo as ansias de 

intentar rachar con todos os novos pensamentos. 

Non nos podemos esquecer das erróneas ideas sobre a imposición da “nova” linguaxe 

inclusiva. Pode ser que a vogal “e” inclusivo ao final das palabras sexa relativamente 

novo, pero o xénero neutro non o é. Ao igual que moitas outras ideas como a 

monogamia, os dous xéneros son un invento da cultura europea de occidente que 

conseguiron impoñer en case todo o mundo. Antes das colonizacións existían tribos en 

África e América nas que non existía o xénero ou nas que existían máis de cinco, por 

exemplo os “Navajo”, tribo norteamericana anterior á colonización na que entendían o 

xénero dunha forma moi distinta á europea. Eles falaban de dous tipos de almas e unha 

diversa variedade de mesturas entre elas. 

Se ben é certo que hai xente que quere impoñer a linguaxe, cousa coa que non estou 

de acordo, tampouco empatizo con aqueles que fan burla dela. Eu podo respectar as 

opinións en contra da linguaxe inclusiva, pero non as que se fan por mor de facer dano 

á xente. Con isto quero dicir que se o día de mañá coñeces a alguén que quere ser 

tratado co xénero neutro e ti non estás de acordo con este, non é complicado facer o 

mínimo esforzo para utilizalo con esa persoa. Penso que todos poderiamos estar 

contentos cunha soa fórmula: o respecto. 

      Ana Vizcaíno Losada 

ENTREVISTA A FLORENCIO DELGADO GURRIARÁN 
 

(Alumnado do 2º ESO-A) 

Bo día! Falamos con Florencio Manuel Delgado Gurriarán sobre os segredos da 

súa vida e tamén descubrimos as claves que lle permitiron chegar a ser o autor 

homenaxeado nas Letras Galegas do ano 2022. 

 

Cando e onde naceu vostede? 

 

Nacín o 27 de agosto de 1903 na aldea de Córgomo, en Vilamartín de Valdeorras 

(Ourense) e era o menor de cinco irmáns. 

Pódenos contar como foi a súa nenez e mocidade? 

 

Os primeiros anos de vida paseinos na aldea 

natal e logo estudei a primaria e o bacharelato 

en Palencia e Valladolid, cidades ás que foi 

destinado o meu pai, que era profesor da Escola 

de Peritos Agrícolas. Fixen Dereito na Universidade de Valladolid e traballei como 

pasante nun bufete do Barco de Valdeorras, comarca á que lle dediquei no ano 1934 o 

meu primeiro libro, Bebedeiras. Neste lugar integreime na vida social e política. 

No 1933, ingresei como militante no Partido Galeguista, acompañando a Otero 

Pedrayo e a Alexandre Bóveda nos seus mitins pola bisbarra valdeorresa. 

Como foi a súa experiencia na Guerra Civil? 
 

 

O comezo da Guerra Civil, o 18 de xullo de 1936, pilloume en Valdeorras e, ao 

comprobar a represión exercida polos golpistas, decidín agocharme nas montañas que 

arrodean a vila. Marchei a Burdeos (Francia), e volvín á Barcelona republicana en 

xaneiro de 1938. Fun director de propaganda do Partido Galeguista e tiven que fuxir 

exiliado a México a bordo do navío Ipanema. 

Como se sentiu ó volver a Galicia? 

 

Ao meu regreso decidín volver ás terras de 

Valdeorras que tanto amaba e visitei Galicia ata 

en tres ocasións. A Real Academia Galega, nun 

acto celebrado no Casino do Barco, nomeoume 

académico nun acto no que estaban presentes, entre outros, o dramaturgo Lauro Olmo, 

o intelectual e artista Díaz Pardo e o daquela presidente da Xunta de Galicia, Xosé 

Quiroga Suárez. 

Pódenos contar algo da súa obra poética? 

 
Por suposto… 

Berbereira 

Este é o meu primeiro libro, foi publicado antes da guerra, fai referencia a miña aldea 

natal. Unha das estrofas que ten o meu libro é: 

“Saudades ten a campía, 

polas árbores que morreron 

ao fuxir, dos eueucaliptos, 

os reiseñores troeiros.” 

Cancioneiro da loita galega 

Publiqueino en 1943 xunto con outros poetas galegos, para homenaxear aos militantes 

galegos caídos. Esta é unha estrofa do poema: 

“E quixo oporse, por amor á Terra, 

aos cerdugos da nosa liberdade 

e, cun fato de irmáns, fíxolles guerra.” 

Poesía inglesa e francesa vertida ao galego 

No 1949 presentei unhas traducións ao galego de 13 autores franceses. A miña 

intención era darlle máis importancia á nosa lingua, o cal acabou saíndome ben. Acabei 

vertendo poesía francesa e inglesa ao galego. Unha estrofa do poema “Pluie” de Paul 

Verlaine traducido por min: 

 

 

 

Vieiros 

“Chora o meu corazón 

E na vila a chover; 

Que estraño esmorecer 

Sente o meu corazón?” 

Era unha revista dos anos 1959-1968 editada polo Padroado. Eu participei nela na 

dirección e cuns poemas e artigos. Esta é unha estrofa: 

“A metade asolagada 

e a metade con piñeiros, na Galiza de arestora 

xa non caben os galegos!” 

Galicia infinda 

Publiqueino en 1963, constaba de 43 poemas meus, feitos na posguerra. Dividina en 5 

partes, tratando distintos temas. Esta é unha estrofa: 

“Nenas, vinde á pandeirada, 

que sinto, no peito o adufe 

do meu desexo, rapazas.” 

Cantareira 

 

 

 

 

Publiqueina en 1981 xunto con Xosé Galloso Díaz, 

constaba de 3 das miñas obras en verso, ademais dun 

texto en prosa sobre os viños de Valdeorras. 

 

 

O soño do vieiro 

Encargáranmo para conmemorar o 25 cabodano da morte de Alfonso 

Daniel R. Castelao para a revista Galicia. Foi publicado en 1986, ten 14 

poemas con temas dde la Guerra Civil ata o exilio. Este é un fragmento 

do poema: 

“Ai, Farrucón, 

Farruquín, Farruquiño: 

como ficaches tan pequeniño?” 

 

Que supón para vostede que fose elixido autor homenaxeado nas 

Letras Galegas deste ano? 

Estou moi satisfeito, orgulloso e, sobre todo, agradecido. 

 

Moitas grazas polas súas verbas! 

O COUSO: UNHA VIDA DISTINTA 
Últimamente cobraron moita sona as vivendas alternativas e a vida en comunidade. Cada vez 

son máis as persoas que se unen a este crecente fenómeno para fuxir do balbordo e da 

competitividade da cidade.  

As ecoaldeas son comunidades pequenas que se abastecen do que cultivan e os seus 

membros comparten tanto tarefas coma decisións. A cooperación é un dos principios máis 

arraigados nestas comunidades, ao igual que a vida sostible e ecolóxica e o respecto pola 

natureza. Buscan o coidado da Terra e das persoas.  

Moi preto de nós atopamos unha comunidade de vida alternativa. Estamos a falar do Couso, 

situado en Samos. Nesta ecoaldea, situada preto do camiño de Santiago, poñen en marcha 

os valores da Nova Cultura Ética á vez que levan a cabo distintos proxectos. A Nova Cultura 

Ética consiste no compromiso ou aspiración a certos valores como son a resolución, o apoio 

mutuo, a cooperación, a liberdade, a responsabilidade, a non violencia, o respecto hacia os 

demais… Valores universais que enriquecen ás persoas que forman parte desta ecoaldea e 

que vemos representados no seu lema “Deixa o que podas, colle o que necesites”.  

A casa de acollida é un dos proxectos desta ecoaldea coa que se pretende fomentar o 

traballo e unha actitude correcta. Realizan distintas acollidas: unha para peregrinos e outra 

para todo aquel que esté interesado en acudir. É importante destacar a escola de dons e 

talentos, un proxecto que permite vivir unha experiencia única atopando o teu talento. Os 

dons individuais son importantes no enriquecemento humano, polo tanto é importante 

recoñecelos e desarrollalos para mellorar como sociedade que é o que quere esta 

comunidade. A escola de dons e talentos basease en 3 pilares fundamentais: interiorización, 

estudo e compartir. A vida en comunidade é outro proxecto co que pretenden lograr unha 

convivencia baseada na cooperación, coocreación coa natureza, a sabiduría, a boa vontade… 

todo isto sendo cada un o seu propio xefe, pero para ser parte desta comunidade hai que 

seguir unhas regras básicas fundamentais para a boa convivencia.  

O seu día comeza cunha meditación comunitaria, segue con cantos comunitarios e, antes de 

almorzar, realizan ioga comunitario. Ao finalizar o almorzo realizan un círculo de consciencia 

e algunha tarefa comunitaria mentras un equipo se encarga de recoller a mesa e de fregar os 

pratos do almorzo. Para acabar a mañá, adican outras 2 horas a tarefas comunitarias antes 

de xantar. Antes diso, realizan un círculo de consciencia. Unha vez finalizada a comida, o 

equipo volve a encargarse de recoller todo e é as 16:00 cando comeza o tempo libre e 

individual onde cada persoa soe escoller entre ir pasear ou practicar a lectura. Este tempo 

libre dura 5 horas ata que se volven a reunir para realizar o círculo da sabedoría e logo, outra 

vez, meditación comunitaria. As 8:30 cean e as 22:30 retiranse a descansar.  

Son unha comunidade distinta, a cal cremos que se lle debe dar maior visibilidade. Fomentan 

a creación, o desarrollo do talento e unha boa convivencia, entre outras, á vez que respetan 

a natureza e coidan o medio ambiente.  

 

 

Este é o lema dun reducido grupo de persoas valentes e emprendedoras que decidiu loitar polos seus soños 

e apostar por unha vida máis natural, libre e solidaria.  

 

Gisela Villanueva Río

O home no proceso da súa evolución descubriu dous novos elementos que cambiarían a vida da nosa especie: a conciencia da 

súa identidade como ser individual e a certeza da morte. 

Esa certeza da morte marcou en todas as culturas o simbolismo, os ritos, as premonicións do pasamento e incluso a crenza noutra 

vida. 

Galicia aínda mantén os seus costumes e ritos da sociedade agrícola que noutras latitudes se perderon baixo o peso da 

industrialización, e sobre todo, pola manipulación dos valores polos medios de comunicación. Hoxe a maioría dos ritos comezan a 

ser descoñecidos para a maioría dos rapaces. Xa só quedan os ritos cristiáns. 

Hai varios ritos mortuorios rurais da Galicia ancestral. 

Un galego non tiña medo á morte, un galego aceptaba que tiña que morrer, pero o que quería era unha boa morte. O galego 

desexaba tomarse o seu tempo para preparar a marcha con conciencia e con todos os sacramentos e deixar despachadiño todo. 

Pero se non queda satisfeito con como se desenvolveu o seu enterro ou ten que acabar de saldar algunha débeda dise que 

retorna a Galicia e chámaselle “o retornado”. 

Estes ritos ademais de seren de Galicia tamén veñen de Noruega, Alemania… 

Un augurio da morte pode ser o da Santa Compaña: as ánimas ou espíritos que se achegan a quen morrerá, ou alguén do seu 

entorno e incluso a mesma morte é a que vén a advertir ó futuro morto. Porén, ás veces, as cousas son máis directas e claras, a 

morte dá un aviso polo uso doutros sinais, transmitidos polo xeral por distintos animais, tamén interpretan malos presaxios ou 

outros acontecementos inexplicables. Como, por exemplo, se te atopas un corvo ollando para ti, iso e mal sinal e hai que dicir 

"Corvo agoieiro marche lixeiro que nesta porta non hai carne morta". 

A capacidade de recibir tales avisos non é común e crese que algunhas persoas son máis propensas que outras. 

O Urco, que é a medio camiño entre o Cerbeiro e o Garm nórdico, é o garda do Borron, que é o inframundo dos galaicos; ademais, 

unha cantidade inxente de cans fantasmais remiten o de todas as lendas comúns de todos os países de descendencia céltica. 

 

A preparación da morte: 
Para axudar os moribundos a morrer ben, colócanse a ambos os dous lados: crucifixos, imaxes, escapularios, velas e póñense 

prendas relixiosas. 

 

A morte: 

A hora exacta só se podía demostrar por métodos empíricos. A presenza do médico foi bastante inusual polo que non se podía 

contar con recursos técnicos necesarios para apoiar esa opinión. O método máis frecuente foi o de confirmar o deceso pola 

colocación dun espello ó longo da boca, se non se embazaba estaba morto. Se estaba morto o primeiro que se facía era pecharlle 

os ollos e a boca.  

Ós homes cortábanlles as uñas e o pelo e logo a alma do defunto, viña reclamalo. Tamén se tapan os orificios do corpo. Entón 

procédese a vestir a mortalla (a roupa).  

Despois de todo isto, o cadáver aínda recibe algúns rituais máis nos que se colocan tesoiras, unha peza de aceiro, un prato con sal 

e un peite. Hai que cortar a gangrena, porque se non o corpo ínchase e tamén serve para protexer ós presentes contra o demo. 

Como non se deixou de facer isto ata tarde os nosos descendentes máis próximos facían o que se chamaba beber a herdanza do 

morto que é beber alcohol, non en exceso, pero si para calmar o ambiente. 

 

Antela López Domínguez  

Mulleres aquí e agora: Amparo Segarra 

En febreiro de 2019, Lily Burnard e Stefanie Coutu, estudantes de mestrado en filoloxía hispánica e así 

mesmo docentes, residentes en Compostela, organizaron un acto de apoio aos refuxiados nun local da 

cidade, durante o cal se leron fragmentos do testemuño de Amparo Segarra, refuxiada en Francia trala 

Guerra Civil. A emoción foi grande entre os presentes ao comprobar, no remate da lectura, que a palabra 

de Amparo narraba a difícil experiencia dunha muller española no século XX e non a dunha muller siria no 

XXI. 

 

Transmitir e coñecer vidas de mulleres debera ser algo normalizado na nosa sociedade e no noso ensino; 

sabemos que non é así. Por iso teñen tanta importancia espazos como o de Aquí e Agora, onde sempre se 

acolleu con liberdade, respecto e agarimo a palabra das marxes. 

 

Lily e Stefanie fixeron que aquela noite moitos dos asistentes se preguntasen quen era Amparo Segarra. 

Velaí a importancia da transmisión. Velaquí algúns elementos de resposta. 

 

Amparo Segarra Vicente é unha artista plástica que naceu en Valencia en 1915 e faleceu en Madrid en 

2007, aos 92 anos de idade. Nos primeiros anos da súa adolescencia estudou en Francia, e falaba catro 

idiomas: catalán, español, francés e inglés. Tivo dous fillos, Elton, dun primeiro matrimonio con Miguel 

Anglada Romeu, e Natalia, do seu matrimonio con Eugenio Fernández Granell. Coñeceu netos e bisnetos, 

aos que transmitiu o seu gran sentido do humor, a súa independencia e os seus principios de paz e 

liberdade. 

 

Como consecuencia do golpe de estado de xullo de 1936 en España, e como tantas outras persoas, 

Amparo tivo que marchar ao exilio, atravesando a pé os Pireneos co seu fillo Elton no colo. Xa en Francia, 

a Ocupación nazi durante a Segunda Guerra mundial obrigouna a continuar o camiño do seu desterro: 

República Dominicana, Guatemala, Porto Rico, Estados Unidos e, finalmente, regreso a España. 

Amparo Segarra é autora de collages e fotomontaxes dunha gran calidade, nos que a muller se sitúa no 

centro dun universo convulso, onde nada é o que parece. As imaxes tópicas das revistas femininas 

sacadas de contexto adquiren unha forza espectacular e fannos reflexionar sobre nós mesmas, sobre a 

beleza e sobre a forza dun ollar liberado. A súa obra tamén é moi reveladora do tempo e do espazo das 

mulleres do século XX, da creación fragmentaria como opción posible -ás veces a única posible- nas 

historias de vida daquelas que nos precederon. 

 

Dunha fonda sensibilidade artística, Amparo tamén foi actriz en numerosas representacións teatrais, 

colaboradora do seu home, o pintor surrealista galego Eugenio Granell en moitos proxectos creativos, así 

como organizadora e conservadora dos importantes arquivos, biblioteca e coleccións que elaboraron en 

común e que hoxe se custodian, xunto á obra de ambos os dous na Fundación Eugenio Granell en 

Santiago de Compostela. Alí, no Pazo de Bendaña, unha sala dedicada a Amparo mostra regularmente 

exposicións da súa obra. 

Maria Lopo 

 

 

Lista de ilustracións 

1. Amparo Segarra 

2. Retrato de Amparo Segarra por Sara Lamas 

3. Eugenio Granell, Palabras de Amparo 

4. Amparo Segarra e Eugenio Granell coa súa filla Natalia en Madrid 

5. Collage de Amparo 

6. Collage de Amparo 

A política, a LGTBfobia, as pandemias... son factores que influíron no festival e tamén 

viceversa. A continuación se explica con máis detalle 
 

Eurovisión e as pandemias. 
Dende o seu estreno en 1956, o festival nunca tivo que ser aplazado nin moito menos 
cancelado. Pero debido á pandemina do Covid-19, a Unión Europea de Radiodifusión 

tomou a decisión de cancelar o festival de 2020, que ía celebrarse en Róterdam (Países 

Baixos) 

Eurovisión e o machismo. 
A pesar do auxe do movemento “Me too”, o festival   segue apostando polos 
representantes masculinos. 

Incluíndo cantantes de grupos, dúos etc. un total de 54 mulleres gañaron o festival e 

soamente 32 homes conseguiron facerse coa victoria. 

En 2014 chegou a Eurovisión a gran controversia coa actuación polaca. O dueto Donatan 

& Cleo participaron coa canción “My Słowianie” (Nós, os eslavos). No videoclip, as 

mulleres aparecen realizando diversas actividades campestres mais con conotacións 

sexuais. A letra tamén está afectada por versos como “This is our hot Slavic blood” (Este 

é o noso sangue quente eslavo). O dúo exculpouse dicindo que “se limitaron a mostrar a 

beleza das rapazas polacas”. Na actuación en Eurovisión a posta en escena relaxouse. 

 

 

Eurovisión e a política. 
 

En 1968, a vitoria de España foi tan sorprendente que houbo xente que acusou ao ditador 

Francisco Franco de mercar votos para que así España gañase. 

O festival de 1990 estivo marcado pola caída do muro de Berlín. 

Había cancións que falaban tanto do muro como da súa caída, da unificación de Europa 

ou da liberdade. 

O festival dese ano tamén trouxo problemas ao país anfitrión, Iugoslavia. O lóxico é 

pensar que o certame se celebre na capital do país (no caso de Iugoslavia, Belgrado) pero 

debido a que cada república quixo que se celebrase no seu territorio tomouse a decisión 

de organizar o festival en Zagreb (Croacia) xa que o grupo que gañara o ano anterior era 

de Croacia. 

Esta decisión non lle gustou a todo o mundo e o único que fixo foi caldear todavía máis o 

ambente no país balcánico. 

 

O festival de 1991 (que nun principio ía celebrarse na cidade de San Remo, coñecida polo 

festival de música homónimo) tivo que trasladarse a Roma no último momento debido a 

temas de seguridade causados polas guerras no país veciño. Este repentino cambio 

provocou que algunhos medios calificaran a organización como “improvisada”. 

Ao remate do festival de 1999 ao escoitar por última vez a canción vencedora dese ano, 

todos os representantes cantaron a versión en inglés de “Hallelujah” de Gali Atari and 

Milk and Honey (gañadores de 1979) para facerlle unha homenaxe ás vítimas das guerras 

balcánicas de comezos dos anos 90. 

 

Eurovisión e a LGTBfobia. 

 
 

A cantante Dana International representou a 

Israel co tema “Diva” e conseguiu 

convertirse na primeira muller transexual 

en gañar o certame en 1998. 

 

Que unha transexual representase ao seu 

país non lle fixo moita graza aos israelís. A 

ultraortodoxía israelí ameazou de morte á 

cantante en varias ocasión, ademais de 

calificala como “o demo”. Isto provocou 

que a televisión hebrea non mandase un 

comentador ao festival. 

 

Dana International volveu a representar a 

Israel no 2011, mais esta vez non conseguiu 

clasificarse para a final. 

O primeiro artista abertamente 

homosexual en participar en Eurovisión foi 

o islandés Paul Óskar en 1997 coa canción 

“Minn hinsti dans” (Meu último baile). O 

cantante apenas conseguiu chegar ao 

posto 20 de 25. 

O trío de travestis Sestre (en galego, Irmás) 

representou a Eslovenia en 2002 coa 

canción “Samo ljubezen” (Solamente 

amor). Esto acto creou moita controversia 

en Eslovenia. Empatados a 33 puntos con 

Bélxica e Bosnia e Hercegovina, acabaron 

no 15º posto de 24. 

 

 

 

 
 
 
 
 
O        cantante         ucraniano        Andriy 
Mykhailovych ,máis coñecido polo seu 

nome artístico Verka Serdushka, 

representou a Ucrania no festival de 2007 

co seu mítico “Dancing Lasha Tumbai”. En 

febreiro de 2007, unha emisora de radio 

nacional ucraniana organizou unha protesta 

para mostar o seu desacordo coa eleción. 

Algunhos ucranianos e incluso membros do 

parlamento ucraniano expresaron o seu 

desacordo xa que vían a Verka como un 

personaxe “vulgar e grotesco”. 

 

 

                 Marcel Vázquez Herrmann

Danza comigo 
No mes de abril tivo lugar a mostra de repertorio do Conservatorio de Danza de Lugo no Auditorio 

Gustavo Freire, unha actuación que se realiza todos os anos coa finalidade de mostrar o noso 

progreso durante o curso e darlle visibilidade ao centro e ás ensinanzas que nel se imparten, 

ademais de amosar a danza e as artes de movemento á cidadanía. 

Este ano bailei dúas pezas xunto aos meus compañeiros: Eva, Alba, 

Camilo, Pablo, Claudia e Lucía. Nas actuacións hai que ter en conta 

todos os detalles da posta en escena para que o público cando nos 

vexa bailar poida imaxinar o contexto de cada peza, e un deses 

detalles que chama moito a atención e nos axuda a representar 

cada baile é o vestiario. Nesta ocasión temos que dar as grazas ó 

Centro Coreográfico Galego por prestarnos a roupa. 

Como eu estou facendo a especialidade de danza clásica para bailar utilizo unhas zapatillas de punta 

ou “puntas” como lles chamamos nós. Parece fácil bailar con elas, mais non o é tanto;  ó principio é 

complicado e doloroso, pero un bailarín ou unha bailarina ten que facer ver que é moi sinxelo. 

A primeira peza que representamos foi un fragmento do ballet “Don Quixote”, inspirado na novela 

de Cervantes. Nela levamos unhas saias de volantes e cores vivos, un mantón, un abano e o pelo 

recollido nun moño e adornado cunha flor da mesma cor que a saia. A peza é moi alegre e moi 

folclórica, polo que a desfrutamos moito. 

A outra peza, do ballet “La Bayadere” é moi elegante, e para ela vestimos unha faldra vaporosa  de 

capas e un corpiño bordado de pedrería, aínda que non me gustou tanto pero aínda así é moi 

enriquecedor para unna bailarina bailar todo tipo de pezas.  

Todo o traballo e o esforzo que realizamos merecen a pena. Cando chega ese día e vemos que o 

público se levanta e nos aplaude, que se emociona, que goza da actuación resulta moi gratificante e 

enche de orgullo.   

Se vos fixades na foto seguro que hai algo que vos chama a atención, verdade? Pois si....só hai dous 

rapaces no medio de cinco rapazas, e en todo o conservatorio hai apenas 10 varóns. 

Desgraciadamente a danza é unha arte con moi pouca presenza masculina, e é algo que chama xa 

que moitas veces falamos de traballos ou deportes moi masculinizadas e na danza ocorre 

xustamente o contrario, a presenza masculina é mínima e abunda o sector feminino.  

Os estudos de danza no conservatorio constan de dúas etapas: o grao elemental e o grao 

profesional. Na primeira hai 4 cursos que se basean na experimentación con diferentes tipos de 

danza para saber que especialidade queres elixir. O grao profesional está conformado por 6 cursos; 

no caso do Conservatorio de Lugo tan só se pode elixir entre danza clásica ou danza contemporánea. 

A min gustaríame que houbera outras especialidades como por exemplo, danza galega ou española. 

Falando da danza galega, só se imparte en 2 cursos, 3º de elemental e 1º de profesional. Gustaríame 

que se ampliara, xa que forma parte da nosa cultura e é algo moi importante.  

Por que bailo? Para min a danza é unha maneira de expresarme, de desconectar, de emocionarme e 

ademais implica aprendizaxe, disciplina, traballo en equipo, constancia, esforzo, valores..... en fin..... 

que me enriquece.                                                            

 

  

 

 

 

 

 

 

 

ESTEFANÍA LÓPEZ VALLADARES ( 4º ESO B ) 

TODO O QUE PRECISAS SABER SOBRE A TERAPIA CAR-T 

Fai poucos meses, deuselle a alta ó primeiro paciente pediátrico de leucemia tratado con terapia 

CAR-T na comunidade de Madrid. Nos medios de comunicación convencionais falouse moito de 

termos como “inmunoterapia”, “remisión completa” ou “CAR-T”, pero sen profundizar no 

miolo do asunto. Mais como Aquí e Agora non é un medio de comunicación convencional, senón 

excepcional, neste artigo imos tratar de desvelar todos os misterios agochados detrás desta 

famosa historia. 

Antes de nada precisamos poñernos un pouco en contexto. ¿Que enfermidade tiña este rapaz? 
Padecía un leucemia linfoblástica aguda tipo B (B-ALL). ¿Que é isto? Pois ben, trátase dun 

tipo de cancro, moi prevalente na poboación infantil, que afecta a un tipo de células do sangue: 

os linfocitos B. Os linfocitos B son células brancas, ou leucocitos, que en condicións normais 

encárganse de producir anticorpos para defendernos de infeccións. Son parte do sistema 

inmunitario e polo tanto considerados como “defensas”. A vida normal dun linfocito B consiste 

en nacer e madurar na medula ósea e unha vez madurado o suficiente saír a percorrer o noso 

sangue en busca de posibles ameazas que combater. Nembargantes, ¿que pasa cando temos una 

leucemia? Pois que o número de linfocitos B comeza a crecer sen control, aumenta o seu 

número máis do necesario e, ó haber tal cantidade de células, non da tempo a que maduren o 

suficiente como para que sexan capaces de desempeñar a súa función. Logo, estas células 

inmaduras abandonan a medula ósea antes de tempo e, como non saben o que teñen que facer, 

adícanse a meterse onde non as chaman. De feito, son capaces de penetrar en órganos como o 

bazo, o fígado, os ganglios linfáticos ou o sistema nervioso. Estas infiltracións en órganos vitais é 

o que compromete a vida do paciente. Ó tratarse dunha leucemia de tipo agudo, isto acontece 

moi rápido, podendo progresar moito en tan só semanas.  

A causa de que se produza a leucemia é de base xenética, cada tipo de leucemia é causada por un 

cambio diferente no noso ADN, por iso existen moitos tipos de leucemias.  

¿Que podemos facer para combatela? Como xa sabemos, a causa da enfermidade son linfocitos B 

malignos que causan danos en órganos vitais. Logo cabe pensar que se acabamos con estas 

células, acabaríamos coa enfermidade. Isto é así, e ó igual que para moitos outros tipos de 

cancro, as leucemias tratáronse con quimioterapias moi invasivas durante anos. O problema 

destas terapias é a súa inespecificidade, son capaces de matar células malignas pero tamén 

células sas, e de aí os seus efectos secundarios. Pero … e se vos dixera que o noso propio corpo 

ten un sistema de vixilancia para que isto non suceda? Pois en efecto, así é! Outro tipo de células 

sanguíneas (os linfocitos T) teñen a capacidade de rastrear o noso corpo en busca de células 

tumorais para poder acabar con elas. Exercen unha especie de vixía tumoral que nos mantén a 

salvo de eventos canceríxenos que poidan ter lugar. Os linfocitos T teñen a capacidade de 

distinguir entre células sas e tumorais, o cal é unha gran vantaxa, pois so eliminarán aquelas que 

sexan malignas. ¿Como fan isto? Pois digamos que as células teñen a capacidade de 

comunicarse entre elas, de falar. Pero en vez de utilizar palabras, utilizan contactos. Cada 

célula expresa na súa superficie, na súa membrana, unha serie de “pezas” (os antíxenos). Os 

antíxenos funcionan como pezas dun crebacabezas, só poden contactar con aquilo que encaixe 

perfectamente con eles. Entón, cando unha célula T está no sangue, vaise cruzando con outras 

células (boas e malas), as células boas teñen un antíxeno determinado e as malas outro. De 

maneira que só o antíxeno das malas encaixa cos linfocitos T, e así, por contacto, poden 

diferenciar as células tumorais das que non o son. Ata aquí todo ben, grazas linfocitos T por 

velar pola nosa saúde. Pero o que pasa, e que o cancro é moi listo, e como sabe que pode ser 

detectado polos linfocitos, intenta cambiar as súas pezas de membrana para que non o atopen, 

para facerse pasar por unha célula boa e así evadir ó sistema inmunitario e continuar 

medrando. E aquí cando entra en xogo a inmunoterpia. ¿Que é? Definimos  inmunoterapia 

como todos aqueles tratamentos que empregan as capacidades propias do noso sistema 

inmunitario para combater enfermidades. Existen moitos tipos de inmunoterapia, sendo un 

deles as chamadas células CAR-T. As células CAR-T son os propios linfocitos T do paciente 

modificados no laboratorio para que sexan capaces de recoñecer e eliminar especificamente 

células tumorais. Son por así dicilo uns “super-linfocitos T” que se extraen do propio sangue do 

paciente e se modifican no laboratorio para que sexan capaces de buscar e eliminar máis 

eficazmente as células tumorais. O superpoder que teñen é o CAR. O CAR é un receptor de 

membrana capaz de encaixar especificamente antíxenos tumorais das células leucémicas. É moi 

específico porque está deseñado especialmente con ese fin, de maneira que as células tumorais 

non poden escapar a ser recoñecidas. Unha vez os linfocitos T están modificados, vólvense a 

inxectar no paciente do que proceden. Ó estar de volta no sangue, os linfocitos T seguen a facer 

a súa función: buscar e eliminar células tumorais, pero esta vez de forma máis eficiente gracias ó 

CAR. Estes linfocitos T modificados non descansarán ata acabar coa última das células 

leucémicas permitindo así a remisión completa da enfermidade.  

Foi así como, grazas a este tratamento, o paciente do que falábamos o principio puido 

recuperarse por completo e voltar ó seu fogar.  

Esta historia é un excelente exemplo de como a ciencia básica que se fai nos laboratorios, co 

suficiente apoio humano e económico, acaba salvando vidas nos hospitais. Casos como este 

deberían facer reflexionar á sociedade sobre como toda inversión feita en ciencia é en realidade 

unha inversión na súa propia calidade de vida e no seu estado de saúde.  

 

 

 

Carmela Cela Rodríguez 

O TIMO: O ENTRENADOR DAS NOSAS DEFENSAS 

 

Imaxe de Nerthuz/Shutterstock.com 

Cando nacemos somos una folla en branco, todo o noso coñecemento, gustos, afeccións e carácter 

está aínda por formar. Para formalo é crucial o ambiente, estar expostos a certos estímulos do 

exterior vainos facer ser dun xeito ou doutro. Se nos len moitos contos, gustaranos ler, se nos 

levan moito a facer deporte desenvolveremos gusto por el. Isto sucédenos a nós como individuos 

completos que vivimos no mundo, pero nunha escala moito más pequena isto tamén lles sucede 

cada día ás células do noso corpo. Dependendo de onde se atopen e que función teñan que 

desenvolver, as células van estar sometidas a estímulos distintos que lles darán a capacidade de 

realizar funcións diferentes. Un bo exemplo disto son as células do sistema inmunitario. O noso 

sistema inmunitario está composto por moitos tipos de células: os macrófagos, que comen os 

axentes infecciosos; os linfocitos B que producen anticorpos ou os linfocitos T que son un nexo 

clave da nosa inmunidade. No caso concreto dos linfocitos T, estes van adquirir todo o que os fai 

diferentes nun órgano chamado timo. O timo é un órgano do sistema inmunitario que se atopa 

xusto enriba do corazón. Alí é a onde migran as células proxenitoras inmaduras (ou células nai) 

para converterse en linfocitos T que nos defenderán contra infeccións, contra células tumorais e 

enfermidades autoinmunes entre outras cousas. Os linfocitos T no timo van aprender a diferenciar 

o propio do alleo, o cal os capacitará para recoñecer e atacar a todo aquilo que con pertenza ó 

noso corpo (virus e bacterias patóxenos, células canceríxenas ...) e a tolerar e respectar ó resto do 

noso organismo. Aquelas células que consigan aprender esta valiosa lección no timo, gradúanse, é 

dicir: sairán de alí co coñecemento necesario para exercer a súa función. Agora percorrerán o 

noso torrente sanguíneo buscando poñer a proba o que aprenderon, buscando axentes patóxenos 

que destruír e patrullando para manternos sans.  

Todo isto pasa acotío mentres somos novos, pero co paso do tempo o timo comeza a perder parte 

do seu funcionamento. Coa idade o timo vaise facendo cada vez más pequeno e menos funcional, 

o cal implica que nos quedamos sen ese lugar específico no que entrenar ós nosos linfocitos T. 

Isto causa que o noso sistema inmunitario se vaia debilitando, sendo menos eficaz ante infeccións 

e ante a vacinación. É por isto que as persoas maiores son máis propensas ás infeccións e precisan 

máis doses de reforzo das vacinas. Os mecanismos moleculares que dirixen o envellecemento do 

timo non están nada claros. Na comunidade científica continúa a haber debate sobre se se trata 

dunha estratexia seleccionada pola evolución ou dun fallo biolóxico. Para resolver este misterio 

precisamos continuar investigando neste tema, porque se coñeceramos os mecanismos que causan 

o envellecemento do timo poderíamos ser capaces de deseñar algunha estratexia que o preveña ou 

o deteña. Isto sería un gran avance para a medicina rexenerativa e melloraría a vida de moitas 

persoas, por exemplo a de aquelas que precisan reconstituír o seu sistema inmunitario tras un 

tratamento agresivo que os deixa sen defensas.  

Carmela  Cela

PASATEMPOS MATEMÁTICOS 
 

 

Dispoñemos de catro cadrados iguais (pintados de azul) e pegados entre si. Agora engadimos 

aos catro cadrados un quinto cadrado, que pode 

estar en cada unha das nove posicións que se 

indica. 

 

 

Con cantos destes nove polígonos, de cinco 

cadrados, podemos formar un cubo ao que lle 

falta unha cara? 

 

 

 

 

 

 

Tres rapaces, A, B e C, atopábanse no Malecón de Sarria. Un estranxeiro pasou ao seu carón 

e preguntoulle a A, “Es cabaleiro ou escudeiro?”. A respondeu, pero tan confusamente, que o 

estranxeiro non puido entender o que dicía. Entón o estranxeiro preguntoulle a B, “Que dixo 

A?”. E B respondeu: “A dixo que é escudeiro”. Pero nese momento o terceiro rapaz, C, dixo, 

“Non creas a B, que está mentindo!”. A pregunta é, que son B e C? 

 

 

As características dos números sospeitosos son: 

- Son catro números primos. 

- Teñen esta forma: AA,  BAB,  BACD, AAAC 

- As letras A, B, C e D teñen o mesmo valor en todos eles, eses valores son diferentes 

e en cada número están colocadas na orde exposta antes. 

- A letra B non vale 3 

 

 

 

 

 

 

 

 

Completa os cadrados para que sexan 

certas as igualdades. 

CUBO SEN TAPA 

CABALEIRO OU ESCUDEIRO  

CATRO NÚMEROS SOSPEITOSOS  

SUMAS 

5 +  + 3 +  = 16 

+  +  +  +   

 + 6 +  +  = 31 

+  +  +  +   

9 +  +  + 2 = 31 

         

24  19  15  20   

Completa os cadrados para que sexan 

certas as igualdades. 

 

 

 

 

 

 

 

 

   3         4       

        5   7        

                   

2                   

     6              

                   

                   

                   

1                   

                   

                   

 

 

 

 

Coloca os seguintes números, de maneira que 

cada grupo de tres que quede conectado por  

unha liña recta sume 45.  

 

  27  3   18 

  9   24 

12   21 

 6   15  

OPERACIÓNS DIVERSAS 

 -  : 5 +  = 2 

-  +  x  x   

 - 10 +  : 4 = 1 

x  -  -  +   

2 +  -  +  = 13 

         

2  9  9  13   

UN PASATEMPO ALXÉBRICO  

EIXES 

1. Expresión alxébrica que sempre é 

certa. 

2. Expresión alxébrica na que só 

aparece o produto entre as variables. 

3. Nome que recibe o número dun 

monomio. 

4. Expresión alxébrica na que aparecen 

sumas e restas de distintos monomios. 

5. Expresión matemática na que aparece 

o signo =. 

6. Igualdade que só é certa para algún 

valor das incógnitas. 

7. Valor da incógnita que fai que a 

ecuación sexa unha identidade. 

Coloca os números 20, 10, 25, 15, 6, 14, 22, 48, 5, 32, 3, 12 e 47 nos espazos baleiros de 

forma que ao sumar os seus vértices cada cadrado sume 100. 

 

 
 

 

 

 

 

 

 

 

 

 

 

 

 

 

 

 

 

TRES CADRADOS 

SUDOKU 

9 4   1   5  

7 8       9 

 1 5 9  7 8   

    4 8    

 6   9   4  

8  4  3 2    

  9 6  8 1 7  

1       8 4 

 7   5   2 3 

Hai que completar os cadrados 

baleiros con díxitos do 1 ao 9 sen 

que se repitan por fila, columna ou 

rexión. 

SAE O NÚMERO 20 DE AQUÍ E AGORA, SAEN AS ILUSIÓN 

E AS GANAS RENOVADAS, MAIS QUEREMOS QUE TI, 

LECTOR OU LECTORA, OPINES, VALORES, CRITIQUES E 

ONDE TI TES VOZ.  

